Nuusbrief van die lupinewerkgroep : Wes-Kaap
maarr 2002 No 9.

Klimaatsvooruitsigte vir die Wes Kaap vir die 2002-seisoen
Johan van den Berg

Inleiding

Die afgelope seisoen is gekenmerk deur baie reén in die westelike gedeelte en baie
min reén, veral in die eerste gedeelte van die winter, in die Suid Kaap. Gedeeltes
rondom Stellenbosch het byvoorbeeld meer as 800mm gekry vanaf Julie tot Desember
wat byna twee keer die langtermyngemiddelde syfer is vir die tydperk. Gedeeltes in
die Suid Kaap het eers noemenswaardige reén gekry vanaf Julie 2001. Gebiede soos
die kusgebiede vanaf George tot ongeveer Swellendam het tussen 200mm en 400mm
gekry sedert Julie 2001 wat heelwat minder is as die langtermyngemiddelde reénval.

See-temperature

See-temperature is ‘n belangrike faktor wat re€nvalverspreiding oor tyd maar ook
hoeveelhede bepaal. Die twee gebiede wat veral van belang is en wat ‘n groot invloed
het op die Suid-Afrikaanse en ook Wes Kaapse re€nval is eerstens die see-temperature
in die Stille Oseaan (El Nifio/La Nifia) asook die see-temperature rondom ons
kusgebiede. =~ Warm see-water is verantwoordelik vir die ontwikkeling van
laagdruksisteme en dus stygende lug. Dit is dan ook ‘n belangrike meganisme wat
wolkvorming stimuleer as gevolg van vogtige lug wat opwaarts vervoer word om te
kondenseer as wolke in hoér luglae. Grootskaalse verwarming of verkoeling wat
plaasvind (soos die El Nino-verskynsel) verander weerspatrone op globale vlak maar
veral in die Suidelike Halfrond. Dit veroorsaak veral ‘n verskuiwing in die
reénvalverspreiding oor tyd.

El Nifio/La Nifa

Tydens El Nifio-jare begin die winter gewoonlik vroeér met koue fronte wat reeds
teen die einde van April/begin Mei die suidelike gedeeltes tref. Dit veroorsaak dat
die reénseisoen in die Wes Kaap vroeg begin en die binneland vroeg ryp kry.
Daarteenoor is seisoene redelik laat indien daar ‘n La Nifa-verskynsel is. Die Wes
Kaap is gewoonlik baie warm in die laat somer en herfs, die binneland kry reén tot
diep in Mei en koue fronte begin eers die kontinent tref teen Junie en Julie. In Figuur
1 is die waarskynlikheid (%) om ten minste 20mm per 10-dae periode te kry in tipiese
El Nifo- (vaste lyn) en La Nifa-jare (gebroke lyn) grafies voorgestel vir ‘n plek soos
Malmesbury. In Figuur 1 kan verder gesien word dat die kanse vir reén (20mm of
meer per 10-dae periode) hoér is tydens El Nifo-jare (vaste lyn) as La Nifia-jare vanaf
April tot die laaste gedeelte van Julie asook in die begin van September. Dit is

duidelik dat El Nifio-jare (vaste lyn) gewoonlik beter is in die eerste tot middelste
gedeelte van die wintergroeiseisoen maar swakker is in die lente en somer.
Daarteenoor is La Nifia-jare (gebroke lyn) swak in die eerste gedeelte maar beter teen
die laaste gedeelte.

Figuur 1 Waarskynlikheid (%) om ten minste 20mm per 10-dae periode te kry
tydens tipiese El Nifio- en La Nifia-jare vir Malmesbury

See-temperature om die RSA-kus

Warm see-temperature teen die RSA-kus is verantwoordelik vir die ontwikkeling van
laagdruksisteme. Die afgelope seisoen of twee is gekenmerk deur sterk verwarming
wat plaasgevind het teen veral die Weskusgebiede tot so ver as die Angolese kus.
Temperature was dikwels 2°C of meer warmer as normaal. Dit het tot gevolg gehad
dat meer vog as normaalweg beskikbaar was vir veral die westelike gedeeltes met
goeie reén wat in die sentrale tot westelike helfte van die land voorgekom het.

Hoe lyk temperature tans en wat word verwag?

See-temperature aangrensend aan die hele RSA-kus maar veral die Kaapse kus is tans
baie warmer as normaal. Rooigety is ‘n teken van warmer water en minder suurstof
en het dan ook in Februarie sterk voorgekom naby Elandsbaai. Die verwagting is dat
dit behoort af te koel na die winter.

Wat betref die see-temperature in die Stille Oseaan is daar tans nie ‘n El Nifio of La
Nifa-verskynsel nie. Die verwagting is dat ‘n El Nifio sal ontwikkel vanaf ongeveer
Mei/Junie 2002 en dat daar nie weer ‘n La Nifia-verskynsel sal wees soos die afgelope
drie seisoene nie.

Wat verwag ons in terme van reénval?

Tans is see-temperature normaal in die Stille Oseaan wat aandui (Figuur 2) dat goeie
kanse vir reén ietwat later begin (Mei) as in El Nifio-jare maar vroeér as in La Nifa-
jare. Dit is veral Malmesbury (Figuur 2, dik lyn) wat sterk aandui dat die reénseisoen
waarskynlik in Mei behoort te begin. Bredasdorp (Figuur 2, dun lyn) toon nie so ‘n
sterk tendens nie maar kanse verbeter ook vanaf Mei. Dit is tans te vroeg om te veel
waarde te heg aan voorspellings vir Julie en later aangesien ‘n El Nifio-verskynsel
(indien dit voorkom) die voorspellings kan verander.

Figuur 2 Waarskynlikheid (%) om ten minste 20mm per 10-dae periode te kry
vir die 2002-seisoen vir Malmesbury en Bredasdorp

Om op te som: Gunstige reénvaltoestande word verwag vir veral die suidwestelike
gedeelte van die Kaap vanaf Mei 2002. Huidiglik is die see-temperature rondom die
Kaapse kus baie warmer as normaal en kan verantwoordelik wees vir hoér reénval aan
die weskus maar laer reénval na die oostelike gedeeltes. Dit is egter belangrik om op
hoogte te bly aangesien toestande huidiglik redelik vloeibaar is en vinnig kan
verander.

Onkruiddoder oordrag op canola en lupiene in
kleingraanwisselboustelsels

Hoofdirektoraat Landbou (Moorreesburg)
Opgedateer deur HRAC Werkgroep, AVCASA

Die afgelope seisoen het skade by canola en lupiene voorgekom a.g.v. die oordrag van
sulfonielureas (SU’s) wat gedurende die vorige seisoen op koring gespuit is. Omdat
canola en lupiene al meer na vore tree as belangrike wisselbougewasse met goeie
kontant potensiaal en ‘n heilsame invloed op koringproduksie, moet produsente bedag
wees op  hierdie probleem en die nodige voorsorgmaatre€ls tref.
Onkruidbeheerprogramme moet aangepas word om dit te verhoed.

Let op na die volgende:
Onthoudingsperiode

Die nakoming van die onthoudingsperiode, soos aangedui deur die vervaardigers van
onkruiddoders, is een van die belangrikste vereistes wat heel dikwels deur produsente
geignoreer word. Dit is baie belangrik vir produsente om nie gevoelige gewasse soos
canola en lupiene na koring te saai voordat die onthoudingsperiode van die betrokke
onkruiddoders, wat in die vorige seisoen se koring gebruik is, nie verstryk het nie.

In Tabel 1 word die onthoudingsperiodes van die verskillende
kleingraanonkruiddoders aangetoon.

Rekordhoudingstelsel

Noukeurige rekord moet gehou word van alle onkruiddoders en mengsels daarvan wat
per land toegedien is. In die rekordhoudingstelsel moet aangeteken word, (1) die
onkruiddoder en/of mengsel, (2) die dosis toegedien en (3) veral die datum van
toediening. Hierdie inligting sal help om te bepaal of dit veilig is om canola of
lupiene na kleingrane te verbou. Dit geld nie alleen vir kleingraanonkruiddoders nie
maar ook vir onkruiddoders wat op canola of lupiene toegedien is aangesien sommige
van hierdie middels ook ‘n skadelike effek op kleingrane mag hé.

Grondsuurheid
In gronde met ‘n pH >6.5 (KCI) breek onkruiddoders baie stadig af. Die
aanwesigheid van vrykalk in die grond, veral wanneer kalk in droé grond net voor

saai toegedien word, vertraag ook die afbraak van onkruiddoders. Produsente moet
dus ook baie deeglik hiervan kennis neem.

Bewerkingspraktyke

Minimum of geen bewerking is nie baie bevorderlik vir vinnige en effektiewe afbraak
van onkruiddoders nie en mag ‘n invloed op die onthoudingsperiode hé. Produsente
wat hierdie bewerkingstelsels toepas sal ook baie versigtig moet wees en hul self
vergewis van wat met sy onkruiddoder gaan gebeur. Doen navraag by die
vervaardigers.

Faktore wat die residuele werking van onkruiddoders verder kan beinvloed.

Behalwe grondsuurheid, vrykalk in grond, kalkstrooi in dro€ grond net voor saai en
bewerkingspraktyke kan ander faktore ook ‘n invloed hé soos:-

¢

Ondergemiddelde reénval gedurende die seisoen gevolg deur ‘n baie dro€ somer
vertraag die afbraak van sulfonielureas.

Hog sulfonielurea dosisse asook dubbel dosisse neem langer om af te breek.

Laat toedieningstye van sulfonielureas in die graanfase gevolg deur vroeé
aanplantings van medics, canola en lupiene kan probleme veroorsaak deur dat die
onthoudingsperiode te kort is.

Die gebruik van indikatorplante voor die aanvang van die seisoen om die status van
die grond te bepaal word aanbeveel waar onsekerheid bestaan oor die SU inhoud van
gronde. Gewasse soo radys, slaai en boontjies is baie gevoelig.

PRODUSENTE NEEM ASSEBLIEF KENNIS DAT DIE TOEDIENING VAN TE
VEEL SULFONIELUREAS KAN LEI TOT ONKRUIDWEERSTAND-
BIEDENHEID.

Prysvooruitskatting en internasionale markinligting

Die prys van lupine word hoofsaaklik bepaal deur die plaaslike prys van
sojaboonoliekoek (47 % proteien). Die prys van ingevoerde sojaboonoliekoek uit die
VSA vir April 2002 word beraam op R2 490 per ton. Volgens die waarde van lupine
teenoor sojaboonoliekoek sal die prys van lupine as volg wees:

Smalblaarlupine (Wonga, Tanjil, ens)
* Pluimveerantsoene (53 % van 47 %-oliekoek) = R1 320/ton
¢ Suiwelrantsoene (52 % van 47 %-oliekoek) = R1 295/ton

Breéblaarlupine (Kiev, Cedara 6150 ens)
* Pluimveerantsoene (75 % van 47 %-oliekoek) = R1 868/ton
¢ Suiwelrantsoene (80 % van 47 %-oliekoek) = R1 992/ton

Geliewe daarop te let dat bogenoemde pryse nie produsente prys is nie aangesien
kostes soos vervoer, opberging, finansiering ens nog verhaal moet word.

Tabel 1: Onthoudingsperiode van onkruiddoders vir opvolggewasse in maande.

ONKRUIDDODER OPVOLGGEWASSE
KORING | HAWER GARS LUPIEN MEDIC | KANOLA

MCPA 0 0 0 0 0 0
BUCTRIL 0 0 0 0 0 0
BUCTRIL/MCPA 0 0 0 0 0 0
COMPETE 0 0 0 0 0 0
AURORA 1 1 1 1 1 1
DERBY 1 1 1 12 3 12
GLEAN  (15g-17.5g) 1 10 10 20 20 20
GLEAN(8g) + ALLY(10g) 1 6 6 10 10 10
GRANSTAR(10g)+Ally(10g) 1 1 1 10 10 10
HARMONY M 1 1 1 10 10 10
GRANSTAR 1 1 1 6 6 6
ALLY 1 1 1 10 10 10
ALLY EXPRESS 1 6 6 10 10 10
LOGRAN 13g 6 6 6 9 11 24
LOGRAN(37.5g) 0 8 8 11 13 24
[VOOROPKOMS]
LOGRAN + ALLY 6 6 6 9 11 24
HERO 12 12 12 12 12 12
PEAK 6 6 6 9 11 24
MONITOR 12 18 18 18 18 18
HUSSAR 9 9 9 9 9 9
COSSACK 9 9 9 9 9 9

Navrae: Hoofdirektoraat Landbou: WK, Privaatsak X1 Elsenburg 7607 ,Tel 8085111.
DJ Hanekom

Redaksie: HIC Agenbag

